
SEJARAH DAN AMALAN TRADISI MASYARAKAT INDIA

TUN V.T SAMBATHAN
INTERVARSITY TAMIL COMPETITION
2019 N

UUM ONLINE: Tun V.T Sambanthan Intervarsity Tamil Competition yang berlangsung di
Dewan Seminar A, Pusat Konvosyen, UUM menarik penyertaan dari pelbagai universiti di
seluruh Malaysia.

Antaranya Universiti Sains Malaysia (USM), Universiti Tun Hussien Onn Malaysia (UTHM),
Universiti Putra Malaysia (UPM), Universiti Malaysia Terengganu (UMT), Universiti Malaysia



Kelantan (UMK), Universiti Malaysia Perlis (UniMAP) dan Institut Pendidikan Guru Malaysia
Kampus Darul Aman.

Timbalan Naib Canselor (Hal Ehwal Pelajar dan Alumni), Prof. Madya Dr. Hendrik Lamsali
berkata, pertandingan ini diadakan termasuk perbahasan, ceramah awam, cerita pendek dan
puisi.

Beliau teruja melihat semua orang mengenakan pakaian tradisional di dalam masyarakat yang
berbilang kaum. Budaya dan tradisi ini perlu dikekalkan walaupun selepas meninggalkan
universiti.

“‘Saya mengucapkan tahniah kepada semua pemenang dan pasukan yang terlibat dalam
menganjurkan acara ini,” ujarnya ketika berucap menyempurnakan maijlis penutup.

Ujarnya, penganjuran acara ini memerlukan banyak masa, dan tenaga untuk merancang dan
melaksanakan sekali gus membuktikan bahawa pelajar kita mampu menganjurkan program
kepada pelajar dan masyarakat.

“Usaha ini merupakan pembelajaran yang baik untuk semua pelajar dan proses pembelajaran
ini tidak harus berhenti di sini, tetapi anda mesti terus melakukan perkara yang lebih baik,”
tambahnya.

Pengarah program, Kumaresan Nadarajan berkata, Unit Debat Tamil di bawah Kelab
Pengucapan Awam dengan kerjasama Unit Debat, Advokasi dan Oratori turut menganjurkan
persidangan bertemakan Amalan Sains Tamil.

Jelasnya, program ini berlangsung selama dua hari menyaksikan persidangan pada hari
pertama diikuti pelbagai pertandingan Tamil seperti debat, pengucapan awam, penulisan
cerita pendek serta pembacaan puisi pada hari kedua.

“Kita adakan program ini untuk memberi pendedahan kepada para pelajar tentang amalan
tradisi selain membina membina jaringan dengan pakar dalam dalam bidang ini serta
meningkatkan intelektual melalui pameran yang bermanfaat.

Kumaresan merakamkan jutaan terima kasih kepada peserta dari pelbagai universiti yang
menyertai acara ini, rakan sepasukan dan ahli jawatankuasa kerana berusaha gigih dalam
menganjurkan acara ini.

Manakala peserta dari UPM, Moganeshwary Dewi a/p Parameswaran berasa bertuah dapat
menyertai program yang memberi ilmu dan pengalaman berharga untuk dibawa pulang.

‘Kami sekumpulan berasa sangat gembira mendapat sambutan yang baik dan meriah
daripada pihak UUM dan banyak pengalaman baharu yang diperoleh.

“Tidak dapat dinafikan, pasukan kami berdepan dengan persaingan sengit daripada universiti
lain yang memberi persembahan yang hebat-hebat belaka,” katanya.

Moganeshwary berharap penyertaan mereka dapat meningkatkan imej UPM dan
mengeratkan hubungan antara satu sama lain seterusnya meraih kemenangan dalam
pertandingan yang akan datang,” luahnya.

Disclaimer: This e-mail (including any attachments) may contain confidential information. If you are
not the intended recipient, you are hereby notified that any review, distribution, printing, copying or

sender or Universiti Utara Malaysia (UUM) immediately and delete the original message. Opinions,
conclusions and other information in this e-mail that do not relate to the official business of UUM
and/or its group of companies shall be understood as neither given nor endorsed by UUM and UUM
accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.



